
ᑐᓴᒐᒃᓴᖅ 
ᒫᓐᓇ ᑐᓴᖅᑎᑦᑎᔾᔪᑕᐅᔪᓐᓇᖅᑐᖅ  

 

ᑲᓇᑕ ᐊᖏᒡᓕᒋᐊᖅᐹ ᓱᒃᑲᔪᖅ ᐊᑦᑕᑕᐅᑖ ᖃᖓᑦᑕᖅᑎᑕᐅᓯᒪᔪᒧᑦ ᐊᑐᖅᑕᐅᔪᓐᓇᖅᓯᓗᑎᒃ ᓄᓇᕗᒻᒥ 

ᒐᕙᒪᒃᑯᑦ ᖃᑭᔾᔪᑎᒃᓴᓕᐅᖅᐳᑦ ᐅᖓᑖᓄᑦ $86 ᒥᓕᐊᓐ ᑐᓂᓯᓂᐊᕋᒥᒃ 11,650 ᐊᖏᕐᕋᓄᑦ ᓄᓇᕗᒻᒥ ᐊᑐᕈᓐᓇᖅᓯᓗᑎᒃ 

ᐃᓱᓕᕕᖃᓐᖏᑦᑐᓂᒃ ᓱᒃᑲᔪᓂᒃ ᐊᑦᑕᑕᐅᑎ ᖃᖓᑦᑕᖅᑎᑕᐅᓯᒪᔪᑎᒍᑦ ᐃᑭᐊᕿᕕᑰᕈᓐᓇᐅᑎᑦ. 
 

ᐊᐃᕆᓕ 2, 2026 – ᐃᖃᓗᐃᑦ, ᓄᓇᕗᑦ – ᓄᑖᑦ ᐱᓕᕆᔾᔪᑕᐅᓕᖅᑐᑦ, ᖃᐅᔨᓴᖅᑎᒻᒪᕇᑦ ᐊᒻᒪᓗ ᐱᕙᓪᓕᐊᑎᑦᑎᓂᖅ ᑲᓇᑕ 

 

This news release is available in English. 

Ce communiqué de presse est disponible en français. 

 

ᐊᑑᑎᖃᖅᑐᖅ ᐊᒻᒪᓗ ᐊᑭᑐᓐᖏᑦᑐᖅ ᓱᒃᑲᔪᖅ ᐃᑭᐊᕿᕕᒃᑯᑦ ᐊᑦᑕᑕᐅᑖ ᐱᒻᒪᕆᐅᔪᖅ ᑕᒪᐃᓐᓄᑦ ᑲᓇᑕᒥᐅᓄᑦ. 

ᐊᔪᕈᓐᓃᖅᑎᑦᑎᓂᐊᖅᑐᖅ ᐊᑐᕈᓐᓇᕐᓗᒍ ᐱᒻᒪᕆᐅᔪᖅ ᐃᑭᐊᕿᕕᒃᑯᑦ ᐃᑲᔫᑎ, ᑲᑎᖓᑎᑦᑎᓂᐊᖅᑐᖅ ᐱᖃᓐᓇᕆᔭᕐᓂᒃ ᐊᒻᒪᓗ 

ᐃᓚᖕᓂᒃ, ᐊᒻᒪᓗ ᑮᓇᐅᔭᓕᐅᕈᑎᒋᓗᒍ ᐊᒻᒪᓗ ᓄᑖᓄᑦ ᐱᓕᕆᔾᔪᑕᐅᓕᖅᑐᓄᑦ ᐊᑐᕐᓗᒍ. 

 

ᑕᐃᒪᓐᓇ ᐱᔾᔪᑎᖃᖅᖢᑎᒃ ᐅᓪᓗᒥ, ᐅᓇ ᒥᓂᔅᑕ ᐸᒃᓕ ᐱᓚᓐᔨᐄ, ᑎᑎᕋᖅᑎᖓ ᐊᕕᒃᑐᖅᓯᒪᔪᓂ ᐃᓄᑭᑦᑐᓂ ᐱᕙᓪᓕᐊᑎᑦᑎᓂᕐᒧᑦ 

ᑐᓴᖅᑎᑦᑎᔪᖅ ᐅᖓᑖᓄᑦ $86 ᒥᓕᐊᓐ ᒐᕙᒪᑐᖃᒃᑯᑦ ᑮᓇᐅᔭᒃᓴᖃᖅᑎᑦᑎᔪᑦ ᓄᐊᔅᕕᔅᑎᐅ ᓴᓇᔭᓂᐊᖅᑕᖓᓂᒃ ᑐᓂᓯᓂᐊᕐᒪᑕ 

ᐃᓱᒪᖅᓲᑎᒃᓴᒥᒃ ᓱᒃᑲᔪᖅ ᐃᑭᐊᕿᕕᒃᑯᑦ ᐊᑦᑕᑕᐅᑎ ᑖᒃᑯᓄᖓ 11,650 ᐃᒡᓗᖃᖅᑐᑦ, ᑎᑭᐅᒪᔪᖅ ᑕᒪᐃᓐᓄᑦ 25 ᓄᓇᓖᑦ ᓄᓇᕗᒻᒥ.  

 

ᐅᓇ ᑮᓇᐅᔭᒃᓴᖅ ᑐᓂᔭᐅᓯᒪᔪᖅ ᑖᒃᑯᑎᒍᑦ Universal Broadband Fund, ᐅᓇ ᐱᓕᕆᑎᑦᑎᔾᔪᑕᐅᔪᖅ ᓴᓇᓯᒪᔪᖅ ᑕᒪᕐᒥᒃ 

ᑲᓇᑕᒥᐅᑦ ᐃᒡᓗᖃᖅᑐᑦ ᐃᓄᑭᑦᑐᓂ, ᐅᖓᓯᒃᑐᓂ ᐊᒻᒪᓗ ᐅᑭᐅᖅᑕᖅᑐᒥ ᓄᓇᓖᑦ ᐊᑐᕈᓐᓇᖅᓯᓗᑎᒃ ᐊᑑᑎᖃᑦᑎᐊᖅᑐᓂᒃ 

ᓱᒃᑲᔪᓂᒃ ᐃᑭᐊᕿᕕᖕᒧᑦ ᐊᑦᑕᑕᐅᑎᓂᒃ ᖃᖓᑦᑕᖅᑎᑕᐅᓯᒪᔪᒧᑦ. 

 

ᐅᓇ ᑎᑭᐅᑎᔭᐅᖕᒥᔪᖅ ᐱᔭᕇᖅᑕᐅᓪᓗᓂ ᐱᒻᒪᕆᐅᔪᖅ ᑕᐃᒪᓐᓇᐅᔭᕆᐅᖅᑐᖅ ᓯᕗᓪᓕᖅᐹᒥᒃ, ᓄᓇᔅᕕᔅᑎᐅᒃᑯᑦ 

ᐱᓕᕆᖃᑎᖃᕐᓂᐊᖅᑐᑦ ᑎᓕᓵᑦ ᖃᖓᑕᖅᑎᑦᑎᓯᒪᔾᔪᑎᒋᓗᒋᑦ ᓱᒃᑲᔪᒃᑯᑦ ᐃᑭᐊᕿᕕᖕᓄᑦ ᐃᓂᐊᖅᑎᑦᑎᔨᐅᓗᑎᒃ ᑖᒃᑯᐊ ᑲᒻᐸᓂᑦ 

ᐊᑐᕐᓗᒋᑦ ᓄᓇᒧᑦ ᐊᓂᕐᓂᖃᕐᓇᓐᖏᑦᑐᒥᑦ  (LEO) ᓖᐅ ᖃᖓᑦᑕᖅᑎᑦᑎᓯᒪᔾᔪᑎ ᐅᓪᓗᕆᐊᒃᑯᑦ ᐊᓂᕐᓂᖃᕐᓇᓐᖏᑦᑐᑎᒍᑦ ᓯᓚ. 

ᑎᓕᓵᑦ ᓱᒃᑯᔪᑰᕈᑖᑦ [Telesat Lightspeed]. ᐅᑯᐊ ᑲᓇᑕᐅᑉ ᒐᕙᒪᒃᑯᖏᑦ ᐊᒻᒪᓗ ᑎᓕᓵᑦ ᐊᑎᓕᐅᕆᕗᑦ $600 ᒥᓕᐊᓐ 

ᐊᐅᓚᑦᑎᔾᔪᑎᒃᓴᖅ ᐊᖏᖅᑕᐅᔪᖅ ᐱᕋᔭᒃᑕᐅᔭᓐᖏᑦᑐᖅ ᓱᒃᑲᔪᖅ ᖃᖓᑦᑕᖅᑎᑕᐅᓯᒪᔪᒧᑦ ᐊᑦᑕᑎᑦ ᓯᓚᒃᑯᑦ ᐅᓪᓗᐊᑎᒍᑦ 

ᐊᓂᕐᓂᖃᕐᓇᓐᖏᒃᑯᑦ, ᐅᑯᐊᓗ ᐊᑐᖅᑕᐅᓂᐊᖅᑐᖅ ᐃᓅᓯᖃᕐᓂᐊᖅᑐᓄᑦ ᑭᖑᕚᒃᓴᕗᑦ ᓄᑖᓂᒃ ᐱᓕᕆᔾᔪᑕᐅᓕᖅᑎᑐᒍᑦ ᐊᖏᔪᒥᒃ 

ᐱᐅᓯᕚᓪᓕᖅᑐᖅ ᐊᑦᑕᑕᐅᑖᑦ ᑕᒪᐃᓐᓄᑦ ᑲᓇᑕᒥ. ᑕᒪᐅᓐᓇ ᐊᖏᖃᑎᒌᒍᑎᑦᑎᒍᑦ ᑮᓇᐅᔭᓂᒃ ᐊᐅᓚᑦᑎᔾᔪᑎᒃᓴᓄᑦ, ᑲᓇᑕᐅᑉ 

ᒐᕙᒪᒃᑯᑦ ᐃᓂᖃᖅᑎᑦᑎᕗᑦ ᐊᑐᐃᓐᓇᐅᔪᖁᑖ ᐃᑭᐊᕿᕕᖕᓄᑦ ᐱᔨᑦᑎᕋᖅᑎᑦ ᓲᕐᓗ ᓄᐊᔅᕕᔅᑎᐅ, ᐃᑲᔪᖅᓂᐊᖅᑐᖅ 

ᐊᑦᑕᑕᖅᑎᑦᑎᓯᒪᓗᓂ ᑕᒪᐃᓐᓄᑦ ᐱᔭᕐᓂᓐᖏᓛᑦ ᐅᐸᒐᓱᒃᓗᒋᑦ ᐃᓄᑭᑦᑐᓄᑦ ᐊᒻᒪᓗ ᐅᖓᓯᒃᑐᓄᑦ ᓄᓇᓕᖕᓄᑦ, ᐃᓚᒋᔭᐅᓗᑎᒃ 

ᑖᒃᑯᐊ ᑲᓇᑕᐅᑉ ᐅᑭᐅᖅᑕᖅᑐᐊ ᐊᒻᒪᓗ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᑦ. 

 

ᐅᓪᓗᒥ ᑐᓴᖅᑎᑦᑎᕗᒍᑦ ᐋᕿᒃᓱᐃᓂᐊᕋᑦᑕᑦᑕᐅᖅ ᒐᕙᒪᒃᑯᑎᒍᑦ ᐸᕐᓇᐅᑎ ᓴᕿᑕᐅᔪᖅ ᐃᑲᔪᖅᑎᒌᒡᖢᑎᒃ ᑎᐊᓕᑐᐊᓕᔅ ᐊᒻᒪᓗ 

ᓄᓇᖅᑲᖅᑳᖅᓯᒪᔪᑦ ᐱᓕᕆᖃᑎᕗᑦ ᐋᕿᑦᑎᐊᕐᓂᐊᕐᒪᑦ ᓄᑖᒧᑦ ᐅᑭᐅᖅᑕᖅᑐᖅ, ᑕᐃᒫᒃ ᑕᒪᐃᓐᓂᒃ ᐱᔭᒃᓴᑦᑎᒍᑦ ᓴᐳᒻᒥᓗᒍ ᑲᓇᑕᐅᑉ 

ᐅᑭᐅᖅᑕᖅᑐᐊ ᓄᓇᖁᑎᒋᖕᒪᔾᔪᒃ ᐃᓄᐃᑦ. ᑕᒪᐅᓐᓇ ᑖᔅᓱᒨᓇ ᖃᑭᔾᔪᑎᒃᓴᓕᐅᕐᓂᖅ, ᑕᐅᓴᖏᓐᓃᑦᑐᑦ ᐃᓄᐃᑦ 

ᓴᖕᖏᓂᖅᓴᐅᓕᕐᓂᐊᖅᑐᑦ, ᐊᑦᑕᑦᑎᐊᕐᓂᖅᓴᐅᓕᕐᓗᑎᒃ ᓄᓇᓕᖕᓄᑦ. ᒐᕙᒪᒃᑯᑦ ᓴᓇᖃᑦᑕᖅᑐᑦ ᐱᓇᓱᐊᖃᑎᖃᖅᖢᑎᒃ ᐃᑭᐊᕿᕕᖕᓄᑦ 

ᐱᔨᑦᑎᕋᖅᑎᓂᒃ ᐊᒻᒪᓗ ᓄᓇᖅᑲᖅᑳᖅᓯᒪᔪᑦ ᓄᓇᓖᑦ ᐋᕿᒃᓱᐃᓗᑎᒃ ᑲᑐᔾᔨᓪᓗᑎᒃ, ᑲᑎᖓᑦᑎᐊᖅᓗᒋᑦ ᐅᑭᐅᖅᑕᖅᑐᒥ 

ᐊᕕᒃᑐᖅᓯᒪᔪᖏᑦ. 

 

ᐱᐅᓂᖅᓴᒥᒃ, ᐊᑑᑎᖃᕐᓂᖅᓴᒥᒃ ᐊᑦᑕᑕᐅᑎᖃᕐᓂᖅ ᖃᖓᑦᑕᖅᑎᑕᐅᓯᒪᔪᑎᒍᑦ ᐱᐅᓯᕚᓪᓕᕐᓂᐊᖅᑐᖅ ᐊᑐᖅᑕᐅᔪᓐᓇᕐᓂᖓ 

ᐱᒻᒪᕆᐅᔪᓄᑦ ᐃᑭᐊᕿᕕᒃᑯᑦ ᐃᑲᔫᑎᓄᑦ, ᐃᑲᔫᑎᒃᓴᑦ ᖃᕆᓴᐅᔭᒃᑯᑦ ᐊᕕᒃᓯᒪᖃᑦᑕᖅᑐᑦ ᑲᑎᖓᑦᑎᐊᓕᕐᓂᐊᖅᑐᑦ ᐊᒻᒪᓗ 

ᐊᑦᑕᕐᓇᖅᑐᖃᕈᓐᓃᖅᑎᓪᓗᒋᑦ ᐅᑭᐅᖅᑕᖅᑐᒥ ᓄᓇᓖᑦ. ᑲᓇᑕᐅᑉ ᒐᕙᒪᒃᑯᖏᑦ ᐊᖏᖅᓯᒪᑦᑎᐊᖅᑐᑦ ᑕᒪᕐᒥᑦᑎᐊᖅ ᐃᒡᓗᑦ ᑲᓇᑕᒥ 

ᐊᑐᕈᓐᓇᕐᓗᑎᒃ ᓱᒃᑲᔪᒥᒃ ᖃᖓᑦᑕᖅᑎᑕᐅᓯᒪᔪᓄᑦ ᐊᑦᑕᑕᐅᑎ ᐃᑭᐊᕿᕕᒃᑯᑦ ᑎᑭᐅᑎᓚᐅᖅᑎᓐᓇᒍ ᐊᕐᕌᒍ 2030, ᐊᒻᒪᓗ 

ᐊᑐᖅᓯᑦᑎᐊᑐᐃᓐᓇᖅᐳᒍᑦ ᑎᑭᐅᑎᔪᒪᓚᐅᖅᑕᑦᑎᓐᓄᑦ ᐊᑦᑕᑕᐅᑎᑦ ᐱᓪᓗᒋᑦ ᑐᕌᕆᓪᓗᒋᑦ. ᐅᓇ ᓯᓚᕐᔪᐊᑎᒍᑦ 

ᖃᖓᑦᑕᖅᑎᑕᐅᓯᒪᔪᓄᑦ ᓇᐸᔪᖅ ᐊᑦᑕᑕᐅᑎ ᑮᓇᐅᔭᒃᓴᖓ [Universal Broadband Fund] ᐱᓕᕆᐊᖑᔪᓄᑦ 

https://www.ic.gc.ca/eic/site/icgc.nsf/eng/home
https://www.canada.ca/en/innovation-science-economic-development/news/2026/04/canada-is-expanding-high-speed-internet-access-in-nunavut.html
https://www.canada.ca/fr/innovation-sciences-developpement-economique/nouvelles/2026/04/le-gouvernement-du-canada-elargit-lacces-a-internet-haute-vitesse-au-nunavut.html
https://ised-isde.canada.ca/site/high-speed-internet-canada/en/universal-broadband-fund
https://www.canada.ca/en/innovation-science-economic-development/news/2020/11/universal-broadband-fund-and-telesat-low-earth-orbit-capacity-agreement.html
https://www.canada.ca/en/innovation-science-economic-development/news/2020/11/universal-broadband-fund-and-telesat-low-earth-orbit-capacity-agreement.html


ᓄᑖᑦ ᐱᓕᕆᔾᔪᑕᐅᓕᖅᑐᑦ, ᖃᐅᔨᓴᖅᑎᒻᒪᕇᑦ ᐊᒻᒪᓗ ᐱᕙᓪᓕᐊᑎᑦᑎᓂᖅ ᑲᓇᑕ   
 

ᓴᕿᑕᐅᔪᓐᓇᕐᓂᖓ: ᓴᐳᒻᒥᔾᔪᑖᑦ A   
 

ᐋᕿᒃᓲᑕᐅᓂᐊᕐᓗᑎᒃ ᑕᒪᑐᒧᖓ ᑐᕌᖅᑕᒧᑦ, ᐊᒻᒪᓗ ᒐᕙᒪᒃᑯᑦ ᑲᔪᓯᓂᐊᖅᑐᑦ ᖃᑭᔾᔪᑎᒃᓴᓕᐅᕐᓗᑎᒃ ᓇᑉᐸᕆᐊᖃᖅᑐᓄᑦ ᐅᑯᐊᓗ 

ᓴᕿᑦᑎᓯᒪᔪᑦ ᓄᑖᓂᒃ ᐱᕕᖃᖅᑎᑦᑎᔪᑦ ᐊᒻᒪᓗ ᓄᓇᓖᑦ ᐃᑲᔫᑎᔪᑦ ᑕᒪᐃᓐᓄᑦ ᑲᓇᑕᐅᑉ ᐱᔪᓐᓇᕐᓂᕆᑎᑕᖏᑦᑎᖑᑦ. 

 

ᐅᖃᖅᑕᐅᔪᑦ  
 

“ᐃᓄᖏᑦ ᓄᓇᕗᒻᒥᐅᑦ ᐊᑐᕈᓐᓇᕆᐊᖃᕐᒥᔪᑦ ᑕᐃᒫᒃᑕᐅᖅ ᐊᔪᖏᑦᑎᐊᖅᑐᓂᒃ ᓱᒃᑲᔪᓂᒃ ᖃᖓᑦᑕᖅᑎᑕᐅᓯᒪᔪᒧᑦ ᐊᑦᑕᑕᐅᑎᓂᒃ 

ᐅᑯᐊᓗ ᑕᒪᕐᒥᒃ ᑲᓇᑕᒥᐅᑦ ᐊᑐᑐᐃᓐᓇᖅᑕᖏᑦ ᓱᖏᐅᑎᔭᖏᑦ. ᐅᓪᓗᒥ, ᑕᒪᑐᒥᖓ ᐊᓯᖑᐃᓂᐊᕋᑦᑕ ᑕᒪᐅᓐᓇ ᐋᕿᒋᐊᕐᓗᒋᑦ 

ᐊᓯᖑᖅᑎᓪᓗᒋᑦ ᖃᑭᔾᔪᑎᒃᓴᓕᐅᕈᑎᕗᑦ ᑖᒃᑯᐊᓗ ᑲᑎᖓᑎᑦᑎᓂᐊᖅᑐᑦ ᐊᑦᑕᑕᖅᑎᑕᐅᓯᒪᔪᑎᒍᑦ ᑕᒪᕐᒥᒃ ᓄᓇᓖᑦ ᑎᐅᓕᓱᐊᓕᖓᓂ 

- ᐅᖓᑖᓂ 11,000 ᐃᒡᓗᑦ - ᐊᑑᑎᖃᑦᑎᐊᖅᑐᓂᒃ ᐊᒻᒪᓗ ᐊᑭᑐᒋᓐᖏᑕᖏᓐᓂᒃ ᓱᒃᑲᔪᒃᑯᑦ ᖃᖓᑦᑕᖅᑎᑕᐅᓯᒪᔪᒧᑦ 

ᐊᑦᑕᑕᖅᑎᕕᖃᕐᓗᑎᒃ ᐃᑭᐊᕿᕕᒃᑯᑦ.  –ᒥᓂᔅᑕ ᐸᒃᓕ ᐱᓚᓐᔨᐄ, ᑎᑎᕋᖅᑎᖓ ᐊᕕᒃᑐᖅᓯᒪᔪᓂ ᐃᓄᑭᑦᑐᓂ ᐱᕙᓪᓕᐊᑎᑦᑎᓂᕐᒧᑦ. 

ᐅᓇ ᑐᑭᖃᖅᑐᖅ ᐊᑐᖅᓯᑦᑎᐊᕈᓐᓇᕐᓂᖅᓴᐅᓂᐊᓕᖅᑐᑦ ᐋᓐᓂᐊᕕᖕᓂᒃ, ᐃᓕᓐᓂᐊᕐᕕᖕᓂᒃ, ᐊᒻᒪᓗ ᑲᑎᖓᕕᒌᓐᓇᕈᓐᓇᖅᓯᓗᒋᑦ 

ᐃᓚᑎᒃ ᐊᒻᒪᓗ ᓄᓇᓕᒃᑎᒃ. ᑕᐃᒪᓐᓇᑦᑎᐊᖅ ᐋᕿᒃᓱᕈᒪᔭᕗᑦ ᓴᖕᖏᔫᖁᓪᓗᒍ ᑲᓇᑕ ᑕᑯᔪᓐᓇᖅᐳᒍᑦ ᑖᔅᓱᒨᓇ ᓴᖐᔫᓂᑦᑎᓐᓂᒃ: 

ᐊᔪᖏᑦᑎᐊᖅᐳᒍᑦ ᓇᒥᑐᐃᓐᓇᖅ ᓄᓇᖃᕋᓗᐊᕈᑦᑕ, ᓴᓇᕐᕈᑎᖃᑐᐊᕈᑦᑕ ᑲᔪᓯᑦᑎᐊᑲᐅᑎᖏᔪᓐᓇᖅᑐᒍᑦ ᐱᔭᕇᖅᓯᑦᑎᐊᕈᓐᓇᖅᑐᒍᑦ. 

ᑕᒪᑐᒨᓇ ᖃᑭᒐᓱᐊᕐᓂᒃᑯᑦ, ᑲᒡᓕᕚᓪᓕᕆᕗᒍᑦ ᑎᑭᐅᑎᓇᓱᐊᖅᑕᑦᑎᓐᓄᑦ ᑐᕌᖅᑕᑦᑎᓐᓄᑦ ᐊᑦᑕᑕᖅᑎᓪᓗᒋᑦ 100% ᑲᓇᑕᒥᐅᑦ 

ᑎᑭᐅᑎᓚᐅᓐᖏᓂᖓᓂ ᐊᕐᕌᒍ 2030.” 

– ᒥᓂᔅᑕ ᐸᒃᓕ ᐱᓚᓐᔨᐄ, ᑎᑎᕋᖅᑎᖓ ᐊᕕᒃᑐᖅᓯᒪᔪᓂ ᐃᓄᑭᑦᑐᓂ ᐱᕙᓪᓕᐊᑎᑦᑎᓂᕐᒧᑦ ᑲᓇᑕ  

 

 “ᖃᓄᐃᑉᐸᓪᓕᐊᖃᑦᑕᓐᖏᑦᑐᑦ ᐅᑭᐅᖅᑕᖅᑐᒥ ᐱᓕᕆᖃᑎᖃᓐᖏᓪᖢᓂ - ᐊᒻᒪᓗ ᐊᑦᑕᑕᐅᑎᖃᕐᑎᑦᑎᓂᖅ ᑕᐃᒫᖑᖕᒥᔪᖅ. 

ᖁᕕᐊᓱᒃᐳᒍᑦ ᑲᓇᑕᒥ ᐱᓕᕆᖃᑎᖃᕈᓐᓇᕋᑦᑕ ᓲᕐᓗ ᑎᓕᓵᑦ ᐊᒻᒪᓗ ᐃᑲᔪᖅᖢᑎᒃ ᑲᓇᑕᐅᑉ ᒐᕙᒪᒃᑯᖏᑦ ᐱᐅᓂᖅᐹᖑᔪᒥᒃ ᐊᒻᒪᓗ 

ᓄᓇᖓᓐᓂ ᖃᖓᑦᑕᖅᑎᑕᐅᓯᒪᔪᑎᒍᑦ ᐋᕿᒃᓯᓯᒪᕕᖃᕐᓗᑎᒃ. ᑲᑐᔾᔨᓗᑕ, ᐅᐱᒍᓱᒃᐳᒍᑦ ᓇᖏᖃᑎᒌᒡᓗᑕ ᒪᑐᓂᐊᕐᒪᑦ 

ᑭᑭᑕᐅᓯᒪᖃᑦᑕᕐᓂᖅ ᖃᖓᑦᑕᖅᑎᑕᐅᓯᒪᔪᑎᒍᑦ-ᐱᔨᑦᑎᕋᖅᑕᐅᔪᓐᓇᓐᖏᓂᖓ ᓄᓇᓖᑦ ᖃᖓᓕᒫᖅ ᐅᒃᑯᐊᕐᓗᒍ.” 

– ᑖᒻᒥ ᐊᐃᐳᓗ, ᑐᖏᓕᖓ ᐊᖓᔪᖅᑳᖅ ᐋᕿᒃᓯᒪᔾᔪᑎᒃᓴᖏᑦ ᐱᕈᖅᐸᓪᓕᐊᑎᑦᑎᓂᕐᒧᑦ, ᓄᐊᔅᕕᔅᑎᐅ 

 

“ᑎᓕᓵᑦ ᐊᒻᒪᓗ ᓄᐊᔅᕕᔅᑎᐅ ᐊᒥᓱᓄᑦ ᐊᕐᕌᒍᓄᑦ ᐱᓕᕆᖃᑎᒌᒃᓯᒪᔪᑦ ᑐᓂᓯᓯᒪᖃᑦᑕᖅᖢᑎᒃ ᐊᑑᑎᖃᒻᒪᕆᒃᑐᓂᒃ 

ᐊᑦᑕᑕᐅᑎᒃᓴᖏᓐᓂᑦ ᑲᓇᑕᐅᑉ ᐅᑭᐅᖅᑕᖅᑐᐊᑕ. ᐅᓇ ᑐᓴᖅᑎᑦᑎᓂᖅᐳᑦ ᐅᓪᓗᒥ ᐱᒻᒪᕆᐅᔪᖅ ᓄᑖᒧᑦ ᐃᖏᕐᕋᓂᕆᓂᐊᓕᕐᒥᔭᕗᑦ 

ᐱᓕᕆᖃᑎᒌᒡᓗᑕ ᑕᐃᒪᓗ ᓴᓇᖃᑎᒌᒡᓗᑕ ᐱᓕᕆᐊᕆᓵᓕᖃᑦᑕᕐᓗᒋᑦ ᐃᑲᔫᑎᑦ ᖃᕆᓴᐅᔭᒃᑯᑦ ᐊᓯᖑᑦᑎᐊᕐᓂᐊᖅᑐᖅ 

ᐊᑐᖅᑕᐅᔪᒪᓂᐊᖅᑐᖅ ᐊᑦᑕᑕᖅᑎᑦᑎᓗᓂ ᐊᖏᕐᕋᓂᒃ, ᓇᖕᒥᓂᖁᑎᖃᖅᑐᓂᒃ ᐊᒻᒪᓗ ᑎᒥᐅᔪᓂᒃ, ᐃᑲᔫᑎᓂᐊᖅᑐᖅ ᑕᐃᒫᒃ 

ᐅᑭᐅᖅᑕᖅᑐᒥ ᓄᓇᓖᑦ ᐊᑦᑕᑕᐅᑎᑎᒍᑦ ᑲᑎᖓᑦᑎᐊᕈᑎᒋᓗᒍ ᐊᒻᒪᓗ ᐱᒻᒪᕆᐅᔪᒥᒃ ᐱᕕᖃᖅᑎᑦᑎᕗᖅ ᐱᕈᕈᑎᒋᓗᒍ ᐊᒻᒪᓗ 

ᑮᓇᐅᔭᓕᐅᕈᑎᒋᑦᑎᐊᕐᓗᒍ.” 

– ᒥᓯᐅ ᐸᒃ, ᐊᖓᔪᖅᑳᖓ ᑐᖏᓕᖓ ᐃᓱᒪᑕᖅ ᑲᓇᑕᒥ ᓂᐅᕐᕈᓯᕆᓂᖅ, ᑎᓕᓵᑦ 

 

ᓇᐃᑦᑐᖏᑦ ᓱᓕᔪᑦ 

 

• ᑲᓇᑕᐅᑉ ᐊᑦᑕᑕᖅᑎᑕᐅᓯᒪᓂᕐᒧᑦ ᖃᖓᑦᑕᖅᑎᑕᐅᓯᒪᔪᒧᑦ ᐋᕿᒃᓯᒪᔾᔪᑎᒃᓴᖓ ᑐᕋᖅᑐᖅ ᑐᓂᓯᓯᒪᓗᓂ ᑕᒪᐃᓐᓄᑦ 

ᑲᓇᑕᒥᐅᓄᑦ ᐊᑐᕈᓐᓇᕐᓗᑎᒃ ᐃᑭᐊᕿᕕᖕᒥᒃ ᓱᒃᑲᔫᓗᓂ ᑎᑭᐅᒪᓗᒍ 50 ᒥᒐᐱᑦᔅ ᐊᑕᐅᓯᖅ ᓴᑭᔅ (Mbps) ᖃᕆᓴᐅᔭᕐᓄᑦ 

ᐃᓕᓗᒍ / 10 ᒥᒐᐱᑦᔅ ᐊᑕᐅᓯᖅ ᓴᑭᔅ ᐊᑐᕈᓐᓇᖅᓯᓗᒍ ᖃᕆᓴᐅᔭᒃᑯᑦ. 

• ᐅᓇ ᓯᓚᕐᔪᐊᒧᑦ ᖃᖓᑦᑕᖅᑎᑕᐅᓯᒪᔪᒧᑦ ᓇᐸᔪᕐᓄᑦ ᐊᑦᑕᑎᑦᑎᕕᐅᔪᓄᑦ ᑮᓇᐅᔭᒃᓴᖅ ᐅᓇ $3.225 ᐱᓕᐊᓐ 

ᖃᑭᔾᔪᑎᓕᐊᖅ ᑲᓇᑕᐅᑉ ᒐᕙᒪᒃᑯᑦ ᓴᓇᓪᓗᒍ ᐃᑲᔫᑎᓂᐊᕐᒪᑦ ᓱᒃᑲᔪᒥᒃ ᖃᖓᑦᑕᖅᓯᒪᓯᒪᔪᒃᑯᑦ ᐊᑦᑕᑕᐅᑎᖃᕐᓗᑎᒃ 98% 

ᑲᓇᑕᒥᐅᑦ ᐃᒡᓗᖃᖅᑐᑦ ᐃᓱᓕᓚᐅᓐᖏᓂᖓᓂ 2026 ᐊᒻᒪᓗ ᐱᔭᕇᑦᑎᐊᕐᓗᑎᒃ ᑲᓇᑕᓕᒫᖅ ᑐᕌᖅᑕᑦ 100% 

ᐊᑐᕈᓐᓇᖅᓯᓗᑎᒃ ᖃᖓᑦᑕᖅᓯᑕᐅᓯᒪᔪᒃᑯᑦ ᐊᑦᑕᑕᐅᑖᓂᒃ ᑎᑭᐅᑎᓚᐅᖅᑎᓐᓇᒍ ᐊᕐᕌᒍ 2030. . 

• ᐅᓪᓗᒥ, 96.3% ᑲᓇᑕᒥ ᐃᒡᓗᑦ ᐊᑐᕈᓐᓇᖅᑐᑦ ᓱᒃᑲᔪᒥᒃ ᖃᖓᑦᑕᖅᑎᑕᐅᓯᒪᔪᒧᑦ ᐊᑦᑕᑕᐅᑎᒥᒃ ᖃᕆᓴᐅᔭᖓᓄᑦ 

ᐅᖃᓘᑎᕌᓄᓪᓗ ᐃᑭᐊᕿᕕᑦ, ᐃᒪᓐᓇᐅᑎᒋᓚᐅᖅᓯᒪᔪᖅ 79% 2014-ᒥ. 

• ᐱᔭᕇᕈᑎᒃ, ᐅᓇ ᓴᓇᔭᐅᔪᖅ ᓱᒃᑲᔪᖅ ᖃᖓᑦᑕᖅᑎᑕᐅᓯᒪᔪᒧᑦ ᐊᑦᑕᑎᑦ ᐃᑭᐊᕿᕕᖕᓄᑦ ᑕᒪᐃᓐᓄᑦ 25 ᓄᓇᓖᑦ ᓄᓇᕗᒻᒥ. 

• ᑲᓇᑕᐅᑉ ᒐᕙᒪᒃᑯᖏᑦ ᒪᓕᑦᑎᐊᖅᑐᑦ ᑎᑭᐅᑎᓯᒪᓪᓗᒍ ᑐᑭᓕᐅᕈᑎᒋᕙᓪᓕᐊᔭᑎᒃ 100%-ᒥᒃ ᐃᒡᓗᖃᖅᑐᑦ 

ᐊᑐᕈᓐᓇᖅᑐᐃᓐᓇᐅᓕᕐᓗᑎᒃ ᓱᒃᑲᔪᒥᒃ ᖃᖓᑦᑕᖅᑎᑕᐅᓯᒪᔪᒧᑦ ᐊᑦᑕᑎᑦ ᑎᑭᐅᑎᓚᐅᖅᑎᓐᓇᒍ ᐊᕐᕌᒍ 2030.  

https://ised-isde.canada.ca/site/high-speed-internet-canada/en/universal-broadband-fund


ᓄᑖᑦ ᐱᓕᕆᔾᔪᑕᐅᓕᖅᑐᑦ, ᖃᐅᔨᓴᖅᑎᒻᒪᕇᑦ ᐊᒻᒪᓗ ᐱᕙᓪᓕᐊᑎᑦᑎᓂᖅ ᑲᓇᑕ   
 

ᓴᕿᑕᐅᔪᓐᓇᕐᓂᖓ: ᓴᐳᒻᒥᔾᔪᑖᑦ A   
 

• ᓴᕿᑕᐅᓯᒪᔪᖅ ᑲᓇᑕᐅᑉ ᒐᕙᒪᒃᑯᖏᑦᑕ ᑯᐊᐳᕆᓴᖏᓐᓄᑦ ᑕᐃᒪᖓᓂᑦ 1969, ᑎᓕᓵᑦ ᐅᓇ ᒫᓐᓇ ᑲᓇᑕᒥᐅᓂᑦ 

ᐊᐅᓚᑕᐅᔪᖅ ᐊᒻᒪᓗ ᑭᒃᑯᑐᐃᓐᓇᓄᑦ ᒪᑐᐃᖓᔪᖅ ᑕᐅᖅᓰᕐᓂᕐᒧᑦ ᑯᐊᐳᕆᓴᓐ TSAT: TSX ᐊᒻᒪᓗ Nasdaq),, 

ᐃᖅᑲᓇᐃᔭᖅᑎᑦᑎᓗᑎᒃ ᑲᓇᑕᒥᐅᓂᒃ ᑕᒪᐃᓐᓂ ᑲᓇᑕᐅᑉ ᐊᕕᒃᑐᖅᓯᒪᔪᖏᓐᓂ ᐊᒻᒪᓗ ᐊᑕᐅᓯᖅ ᑎᐅᓕᑐᐊᓕ. ᐅᓇ 

ᐊᑕᐅᓯᖅ ᓯᓚᕐᔪᐊᒥ ᐊᖏᓂᖅᐹᖅ ᐊᒻᒪᓗ ᓄᑖᖅ ᐱᓕᕆᔾᔪᑕᐅᔪᖅ ᐱᔭᕆᑐᔪᑦ ᖃᖓᑦᑕᖅᑎᑕᐅᓯᒪᔪᒧᑦ ᐊᐅᓚᑦᑎᔨᑦ. 

• ᑲᓇᑕᐅᑉ ᒐᕙᒪᒃᑯᖏᑦ ᐊᑎᓕᐅᖃᑎᒌᓚᐅᖅᑐᑦ $600 ᒥᓕᐊᓐ ᐊᐅᓚᑦᑎᔾᔪᑎᒃᓴᓄᑦ ᐊᖏᕈᑎᖓᑦ ᑎᓕᓵᒃᑯᓪᓗ 

ᐊᑦᑕᑕᖅᑎᑦᑎᓯᒪᔨᐅᓂᐊᖅᑐᑦ ᓱᒃᑲᔪᒥᒃ ᖃᖓᑦᑕᖅᑎᑕᐅᓯᒪᔪᒧᑦ ᐊᑐᖅᑕᐅᔪᓐᓇᖅᑐᖅ ᐊᖏᑎᒋᔪᖅ ᑕᒪᐃᓐᓄᑦ 

ᑲᓇᑕᒥᐅᓄᑦ ᑖᒃᑯᑎᖑᑦ Earth orbit (LEO) ᖃᖓᑦᑕᖅᑎᑕᐅᓯᒪᔪᓄᑦ ᐊᑕᑎᑦᑎᓲᑦ ᐊᓂᕐᓂᖃᕐᓇᓐᖏᑦᑐᒥᑦ. ᐊᑖᒍᑦ 

ᐊᐅᓚᑦᑎᔾᔪᑎᒃᓴᓄᑦ ᐊᖏᕈᑎᑦ, ᐅᑯᐊ ᐱᓕᕆᔪᓐᓇᖅᕕᖃᕐᓂᐊᖅᑐᑦ ᐃᑲᔪᕈᓐᓇᕐᓗᑎᒃ ᐃᑭᐊᕿᕕᒃᑯᑦ ᐱᔨᑦᑎᕋᖅᑎᐅᓗᑎᒃ 

ᐱᐅᓯᕚᓪᓕᖅᓯᒪᓂᐊᕐᒪᑦ ᐊᑦᑕᑕᐅᑎᖏᑦ ᑕᒪᐃᓐᓄᑦ ᐱᔭᕐᓂᓐᖏᑦᑐᑦ ᐅᐸᒐᕐᓂᓐᖏᑦᑐᑦ ᐅᖓᓯᒃᑐᒦᑦᑐᑦ ᐊᒻᒪᓗ 

ᐃᓄᑭᑦᑐᑦ, ᐃᓚᒋᔭᐅᓪᓗᑎᒃ ᖁᑎᓛᖅ ᐅᑭᐅᖅᑕᖅᑐᖅ. 

• ᑕᐃᑲᓂ ᒫᑦᓯ 12, 2026, ᑲᓇᑕᐅᑉ ᒐᕙᒪᒃᑯᑦ  ᑐᓴᖅᑎᑦᑎᓚᐅᖅᑐᑦ ᐸᕐᓇᐅᑎᖓᑦ ᐃᑲᔪᖅᓯᒋᐊᒃᑲᓐᓂᖅᖢᑎᒃ ᐅᖓᑖᓄᑦ 

$40 ᐱᓕᐊᓐ, ᐃᓚᓕᐅᑎᓗᓂ ᐅᖓᑖᓄᑦ $35 ᐱᓕᐊᓐ ᒐᕙᒪᑐᖃᒃᑯᑦ ᖃᕿᔾᔪᑎᒃᓴᓄᑦ ᐊᑭᓕᐅᑖ ᓴᐳᒻᒥᓂᕐᒧᑦ, 

ᓴᓇᔭᐅᓂᖓᓄᑦ, ᐊᓯᖑᖅᑎᑦᑎᓂᖓᓄᑦ ᑲᓇᑕᐅᑉ ᐅᑭᐅᖅᑕᖅᑐᐊᓂᒃ. 

• ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ, ᓂᕕᐊᖅᓵᑦ, ᒪᕐᕉᖕᓂᒃ-ᑕᕐᓂᓖᑦ ᓯᐱᓯᒪᔪᓪᓗ ᐊᒻᒪᓗ ᐊᖑᑕᐅᔭᕆᐊᖃᖅᑐᕆᔪᑦ 

ᐊᕐᓇᐅᔭᕆᐊᖃᖅᑐᕆᔪᓪᓗ ᐊᓯᐅᓴᕋᐃᓐᓂᖅᐸᐅᔪᑦ ᐅᕝᕙᓘᓐᓃᑦ ᐃᓄᐊᖅᑕᐅᒐᔪᓛᑦ ᑖᒃᑯᓇᖓᓪᓕ ᖃᓪᓗᓈᓂᑦ ᐊᕐᓇᓂᑦ. 

ᐊᑦᑕᑦᑎᐊᖅᑎᑦᑎᓂᐊᖅᑐᖅ ᓴᓇᕐᕈᑎᒋᔪᓐᓇᕐᓗᒍ ᐅᓗᕆᐊᓇᖅᑐᒦᓕᕈᑎᒃ, ᐊᔪᕐᓇᕈᓐᓃᕐᓂᐊᖅᑐᖅ ᐱᑦᑎᐊᖅᑕᐅᓐᖏᑦᑐᑦ 

ᐊᑐᕈᓐᓇᖅᑐᑦ ᐃᑭᐊᕿᕕᖕᒥᒃ ᐊᑦᑕᕐᓇᖅᑐᓕᕆᕕᖕᒧᑦ ᐊᒻᒪᓗ ᐃᑲᔪᖅᓗᑎᒃ ᑕᐃᑲᓂ ᐅᓗᕆᐊᓇᖅᑐᒦᑎᓪᓗᒋᑦ. 

 

ᑕᒪᑐᒧᖓ ᐊᑕᔪᑦ 
 

• ᐃᓄᑭᑦᑐᓂ ᐱᕙᓪᓕᐊᑎᑦᑎᓂᖅ 

• ᓱᒃᑲᔪᖅ ᖃᖓᑦᑕᖅᑎᑕᐅᓯᒪᔪᒧᑦ ᐊᑦᑕᑕᐅᑎᖓᑕ ᐃᓯᕈᑖ  

• ᓯᓚᕐᔪᐊᑎᒍᑦ ᖃᖓᑦᑕᖅᑎᑕᐅᓯᒪᔪᓄᑦ ᓇᑉᐸᖅᓯᒪᔪᖅ ᐊᑦᑕᑕᐅᑎ ᑮᓇᐅᔭᒃᓴᖓ 

• ᖃᓄᐃᓐᓂᕆᓯᒪᔭᖓᑦ: U ᓯᓚᕐᔪᐊᑎᒍᑦ ᖃᖓᑦᑕᖅᑎᑕᐅᓯᒪᔪᒧᑦ ᓇᐸᒧᑦ ᐊᑦᑕᑕᐅᑎᑦ ᑮᓇᐅᔭᒃᓴᖓ ᐊᒻᒪᓗ ᑎᓕᑖᑦ 

ᓄᓇᒥᑦ ᐊᓂᕐᓂᖃᕐᓇᓐᖏᑦᑐᒧᑦ ᐱᓕᕆᔪᓐᓇᕐᓂᖓᓐᓄᑦ ᐊᐅᓚᑦᑎᔾᔪᑎᒃᓴᓄᑦ ᑮᓇᐅᔭᒃᓴᖅ ᐊᖏᕈᑖ  

• ᑲᓇᑕᐅᑉ ᓯᕗᓕᐅᖅᑎᖓ ᑳᓂ ᑐᓴᖅᑎᑦᑎᓚᐅᖅᑐᖅ ᐊᖏᔪᒻᒪᕆᐋᓗᖕᒥᒃ ᓄᑖᒥᒃ ᐸᕐᓇᐅᑎ ᐅᓇᑕᖅᑐᒃᓴᓕᕆᓂᕐᒧᑦ, 

ᐋᕿᒃᓱᐃᓗᑎᒃ ᐊᒻᒪᓗ ᐊᓯᖑᖅᑎᓪᓗᒍ ᐅᑭᐅᖅᑕᖅᑐᖅ 

• ᑐᒃᑲᔪᒥ ᐊᑦᑕᑕᐅᑎᖃᕐᓂᖅ ᑕᒪᐃᓐᓄᑦ ᑲᓇᑕᒥᐅᓄᑦ: ᑕᒪᕐᒥᒃ ᖃᖓᑦᑕᖅᑎᑕᐅᓯᒪᔪᒧᑦ ᐊᑦᑕᑕᖅᑎᑕᐅᔾᔪᑎᒃᓴᓄᑦ 

ᐋᕿᒃᓯᒪᔾᔪᑎᒃᓴᖓᑦ 

• ᑲᓇᑕᒥ ᖃᖓᑦᑕᖅᑎᑕᐅᓯᒪᔪᒧᑦ ᓇᐸᔪᓂᒃ ᐊᑦᑕᑕᐅᑎᑦ ᓄᓇᓐᖑᐊᖓ  

• ᒐᕙᒪᑐᖃᒃᑯᑦ ᐊᖁᑖᑦ ᖃᓄᐃᓕᐅᕈᑎᒃᓴᖏᑦ ᐊᓯᐅᖃᔪᑦ ᐊᒻᒪᓗ ᐃᓄᐊᖅᑕᐅᓯᒪᔪᑦ ᓄᓇᖅᑲᖅᑳᖅᓯᒪᔪᑦ ᐊᕐᓇᐃᑦ, 

ᓂᕕᐊᖅᓵᑦ ᐊᒻᒪᓗ 2SLGBTQQIA+ ᐃᓄᐃᑦ 

 

ᐅᖃᕐᕕᐅᔪᓐᓇᖅᑐᑦ 
 

ᑳᓄ ᐳᑎᓐ 

ᐊᖓᔪᖅᑳᖓᑦ ᑐᓴᐅᑎᓕᕆᔨᒃᑯᑦ ᐊᒻᒪᓗ ᐅᖃᕐᕕᐅᓲᖅ ᐊᒻᒪᓗ ᑐᓴᒐᒃᓴᓕᕆᔨᒃᑯᑦ ᑎᑎᕋᖅᑎᖓ 
ᑎᑎᕋᕐᕕᖓᑕ ᑎᑎᕋᖅᑎ ᐊᕕᒃᑐᖅᓯᒪᔪᓄᑦ (ᐃᓄᑭᑦᑐᓂ ᐱᕙᓪᓕᐊᑎᑦᑎᓂᖅ) 
connor.burton@ised-isde.gc.ca 
343-549-8093 
 

ᑐᓴᒐᒃᓴᓕᕆᔨᒃᑯᓄᑦ 

ᓄᑖᑦ ᐱᓕᕆᔾᔪᑕᐅᓕᖅᑐᑦ, ᖃᐅᔨᓴᖅᑎᒻᒪᕇᑦ ᐊᒻᒪᓗ ᐱᕙᓪᓕᐊᑎᑦᑎᓂᖅ ᑲᓇᑕ 

media@ised-isde.gc.ca 
 
 

ᖃᕆᓴᐅᔭᒃᑯᑦ ᐊᑦᑕᑕᐅᑎᑦ 

  
ᒪᓕᒃᑭᑦ ᓄᑖᑦ ᐱᓕᕆᔾᔪᑕᐅᓕᖅᑐᑦ, ᖃᐅᔨᓴᖅᑎᒻᒪᕇᑦ ᐊᒻᒪᓗ ᐱᕙᓪᓕᐊᑎᑦᑎᓂᖅ ᑲᓇᑕ ᐅᖃᓘᑎᕋᓛᖅᓯᐅᑎᑦᑎᒍᑦ. 

https://www.pm.gc.ca/en/news/news-releases/2026/03/12/prime-minister-carney-announces-ambitious-new-plan-defend-build-and
https://ised-isde.canada.ca/site/rural/en
https://ised-isde.canada.ca/site/high-speed-internet-canada/en/universal-access/broadband-dashboard
https://ised-isde.canada.ca/site/high-speed-internet-canada/en/universal-broadband-fund
https://www.canada.ca/en/innovation-science-economic-development/news/2020/11/universal-broadband-fund-and-telesat-low-earth-orbit-capacity-agreement.html
https://www.canada.ca/en/innovation-science-economic-development/news/2020/11/universal-broadband-fund-and-telesat-low-earth-orbit-capacity-agreement.html
https://www.pm.gc.ca/en/news/news-releases/2026/03/12/prime-minister-carney-announces-ambitious-new-plan-defend-build-and
https://www.pm.gc.ca/en/news/news-releases/2026/03/12/prime-minister-carney-announces-ambitious-new-plan-defend-build-and
https://ised-isde.canada.ca/site/high-speed-internet-canada/en/canadas-connectivity-strategy/high-speed-access-all-canadas-connectivity-strategy
https://ised-isde.canada.ca/site/high-speed-internet-canada/en/canadas-connectivity-strategy/high-speed-access-all-canadas-connectivity-strategy
https://www.ic.gc.ca/app/scr/sittibc/web/bbmap?lang=eng#!/map
https://www.rcaanc-cirnac.gc.ca/eng/1617731561423/1617731691291
https://www.rcaanc-cirnac.gc.ca/eng/1617731561423/1617731691291
mailto:Connor.Burton@ISED-ISDE.GC.CA
mailto:media@ised-isde.gc.ca


ᓄᑖᑦ ᐱᓕᕆᔾᔪᑕᐅᓕᖅᑐᑦ, ᖃᐅᔨᓴᖅᑎᒻᒪᕇᑦ ᐊᒻᒪᓗ ᐱᕙᓪᓕᐊᑎᑦᑎᓂᖅ ᑲᓇᑕ   
 

ᓴᕿᑕᐅᔪᓐᓇᕐᓂᖓ: ᓴᐳᒻᒥᔾᔪᑖᑦ A   
 

X (Twitter): @ISED_CA | Facebook: Canadian Innovation | Instagram: @cdninnovation | LinkedIn: 

Innovation, Science and Economic Development Canada  

https://x.com/ISED_CA
https://www.facebook.com/CanadianInnovation
https://www.instagram.com/cdninnovation/
https://www.linkedin.com/company/ised-isde
https://www.linkedin.com/company/ised-isde

